
CONVENIO DE COLABORACION ENTRE A VICEPRESIDENCIA PRIMEIRA E CONSELLERIA DE
PRESIDENCIA, XUSTIZA E TURISMO E A ACADEMIA GALEGA DE XURISPRUDENCIA E
LEXISLACION.

REUNENSE

Dunha parte, don Alfonso Rueda Valenzuela, vicepresidente primeiro e conselleiro de
Presidencia, Xustiza e Turismo, actuando en nome e representacion da Xunta de Galicia, en
virtude do Decreto 112/2020, do 6 de setembro, polo que se nomean os titulares das
vicepresidencias e consellerias da Xunta de Galicia, no exercicio das facultades que lle confire o

artigo 34 da Lei 1/1983, do 22 de febreiro, reguladora da Xunta e da sia presidencia.

Doutra parte, don José Luis Seoane Spiegelberg, presidente da Academia Galega de
Xurisprudencia e Lexislaciéon, en uso das atribucidns que lle confiren os seus estatutos
aprobados por Orde do Ministerio de Educacion y Ciencia do 23 de xullo de 1966, polos que se

rexe.

Ambas partes intervenientes recofiécense capacidade para subscribir o presente convenio polo

que:
EXPONEN

Primeiro.- No Decreto 214/2020, de 3 de decembro, polo que se establece a estrutura organica
da Vicepresidencia primeira e Conselleria de Presidencia, Xustiza e Turismo, atribuese entre
outras, o Rexistro Xeral de Academias de Galicia, de acordo co establecido no Decreto
392/2003, de 23 de outubro, polo que se regula o exercicio pola Comunidade Auténoma de

Galicia das competencias en materia de Academias de Galicia.

Por Decreto 373/2003, do 16 de outubro, adscribese a Academia Galega de Xurisprudencia e
Lexislacion (AGXL) & extinta conselleria de Xustiza, Interior e Administracion Local, actual

Vicepresidencia primeira e Conselleria de Presidencia, Xustiza e Turismo.

Segundo.- A Academia Galega de Xurisprudencia e Lexislacion ten, entre outros cometidos, o
fomento da cultura e da investigacion, especialmente o estudo do Dereito en Galicia e participa

activamente na organizacién de xornadas xuridicas, seminarios e congresos con tal fin. A AGXL

precisa para o seu mantemento que a Vicepresidencia primeira e Conselleria de Presidencia,
Xustiza e Turismo contribla ao financiamento dos gastos ordinarios que xera o funcionamento

desta institucion.

Terceiro.- Neste convenio non son de aplicacién os principios de publicidade e concorrencia
publica xa que a Academia Galega de Xurisprudencia e Lexislacién é unha entidade adscrita a
Vicepresidencia primeira e Conselleria de Presidencia, Xustiza e Turismo, que ten uns
cometidos especificos no campo do estudo e da investigacion en materia xuridica. Por esta
razon esta vicepresidencia considera necesario financiar os seus gastos de funcionamento para

que poida continuar desenvolvendo os seus traballos.

En consecuencia dmbalas duas partes acordan subscribir o presente convenio de colaboracién

con suxeicion as seguintes:

CLAUSULAS
PRIMEIRA.- Obxecto do convenio

O obxecto do presente convenio é fixar un marco de actuacién que defina os compromisos de
financiamento que asume a Vicepresidencia primeira e Conselleria de Presidencia, Xustiza e
Turismo, contribla ao financiamento dos gastos que xere o funcionamento da Academia

Galega de Xurisprudencia e Lexislacién, derivados das actividades que realiza.

SEGUNDA.- Obrigas da entidade

1. Financiar as actuacions obxecto do presente convenio na contia que supere a achega da

Xunta de Galicia, establecida na clausula terceira.
Destinar os fondos percibidos para financiar a actuacidn referida na clausula primeira.

2. Consentir expresamente a inclusién dos datos relevantes deste convenio nos rexistros
publicos que proceda, conforme coa disposicion adicional do Decreto 132/2006, de 27 de xullo,
polo que se regulan os rexistros publicos creados nos artigos 44 e 45 da Lei 7/2005, do 29 de

decembro, dos orzamentos xerais da CA para o exercicio 2006 e artigo 16 da Lei 9/2007, do 13

de xufio, de subvencidns de Galicia.

3. De acordo co disposto na Lei 9/2007, do 13 de xufio de subvenciéns publicas de Galicia e
o Decreto 11/2009 do 8 de xaneiro, polo que se aproba o Regulamento da Lei de subvenciéns de
Galicia, a AGXL comprométese a dar axeitada publicidade do caracter publico do financiamento
das actuaciéns obxecto do convenio, o cumprimento de tédalas condicidéns e obrigas recollidas
neste convenio, e 0 sometemento 4s actuacidns de supervision e control previstas no mesmo,

asi como as xerais derivadas da aplicacion da normativa de axudas e subvencioéns.

4. En cumprimento do disposto nos artigos 18 e 20.8 da Lei 38/2003, do 17 de novembro,
xeral de subvencidons, comunicarase a subscricion deste convenio & Base de Datos Nacional de

Subvencidns, que opera como sistema nacional de publicidade de subvenciéns.

Asi mesmo, correspondelle a AGXL prestar a colaboracion e facilitar canta documentacién lle
sexa requirida no exercicio das funciéns de control que lle corresponden & Intervencion Xeral da

Comunidade Auténoma, 6 Consello de Contas e o Tribunal de Cuentas.

TERCEIRA.- Obrigas da Vicepresidencia primeira e Conselleria da Presidencia, Xustiza e

Turismo

A estes efectos, a Vicepresidencia primeira e Conselleria de Presidencia, Xustiza e Turismo
achegara a Academia Galega de Xurisprudencia e Lexislacién a cantidade de VINTE MIL EUROS
(20.000 €), para financiar os gastos correntes da institucion, que se financiardn con cargo a
aplicacion orzamentaria 05.21.121A.4811 (CP 2015 00089) dos orzamentos xerais da

Comunidade Auténoma para o ano 2022.
CUARTA.- Libramento de fondos

A achega econdmica da Vicepresidencia primeira e Conselleria de Presidencia, Xustiza e Turismo
realizarase nos termos requiridos no artigo 51 do Decreto 11/2009 do 8 de xaneiro, polo que se
aproba o Regulamento da Lei de subvencions de Galicia, incorporando unha memoria xustificativa
do cumprimento das condiciéns impostas na concesion da subvencion con indicacién das
actuacions realizadas, unha relacion clasificada dos gastos da actividade, con identificacién do
acredor e do documento, o seu importe, a data de emisiébn e a data de pagamento, as
correspondentes facturas e xustificaciéon do seu pagamento, os documentos acreditativos dos

gastos realizados con medios propios ou, de ser o caso con achegas procedentes doutras

subvencions ou recursos, detallando os ingresos ou subvenciéns que financien a actuacion obxecto

deste convenio, con indicacidon do importe e a sta procedencia.

Se fora o caso a AGXL achegara a carta de pagamento de reintegro no suposto de remanentes

non aplicados asi como dos xuros derivados destes.

Xunto coa documentacion xustificativa, o representante da Academia estenderd unha

certificacidon que acredite o cumprimento da finalidade para a que foi concedida a axuda.

Con anterioridade a xustificacion da execucion da actividade, presentarase unha declaracion do
conxunto das axudas solicitadas, tanto das aprobadas ou concedidas como das pendentes de
resolucion, para un mesmo proxecto das distintas Administraciéns Publicas competentes ou

das suas entidades vinculadas ou dependentes.

De acordo co previsto no artigo 11.e) da Lei 9/2007, do 13 de xufio, de subvencions de Galicia e 11
do Decreto 11/2009 do 8 de xaneiro, antes do pagamento da achega, a AGXL aportarad unha
declaracién responsable de estar ao dia no cumprimento das obrigas tributarias, fronte a
Seguridade Social e de non ter pendente de pagamento ningunha outra débeda coa

Administracion publica da Comunidade Auténoma.

Cando as actuacidéns obxecto do convenio fosen financiadas, ademais de coa subvencidon, con
fondos propios ou outras subvencidns ou recursos, debera acreditarse na xustificacion o
importe, a procedencia e a aplicacion de tales fondos as actividades subvencionadas, de
conformidade co establecido no art. 28.6 da Lei 9/2007, de 13 de xufio, de subvencidns de

Galicia.

No caso de que se produza un exceso nas subvencidns percibidas de distintas entidades
publicas, a AGXL deberd reintegralo xunto cos xuros de demora, nos termos que establece o
artigo 23 do Decreto 11/2009 do 8 de xaneiro.

Procedera o reintegro parcial ou total da subvencién nos casos previstos no art. 33 da Lei
9/2007, do 13 de xuio, de subvenciéns de Galicia e concordantes do Decreto 11/2009 do 8 de

xXaneiro.

Ao amparo deste convenio poderdn financiarse os gastos nos que incorrera a AGXL, como
consecuencia da realizacién de actuaciéns acordes co obxecto do convenio e que se efectuaran

con anterioridade a sinatura do mesmo, sempre que se trate de gastos correspondentes ao

actual exercicio econdmico.

O prazo para presentar a documentacién xustificativa da subvencion serd dende a formalizacion

do convenio ata o 30 de setembro de 2022.
QUINTA.- Pagos parciais

A achega econdmica da Vicepresidencia primera e Conselleria da Presidencia, Xustiza e
Turismo, podera instrumentarse mediante pagamentos parciais, a solicitude da AGXL, ata un
maximo do 80% da contia total da achega, de acordo co disposto no art. 62 do Decreto 11/2009

do 8 de xaneiro e 31.6 da Lei 9/2007, do 13 de xufio, de subvenciéns de Galicia.

Para a realizacion de pagamentos parciais a AGXL debera xustificar os gastos realizados ao
abeiro do convenio, asi como o seu pagamento. Os pagamentos parciais quedaran

condicionados 6 resultado da liquidacién definitiva.
SEXTA. - Seguimento do convenio

Para facilitar o seguimento e cumprimento do convenio, constituirase unha comision de
seguimento mixta paritaria, integrada pola secretaria xeral técnica da Conselleria de
Presidencia, Xustiza e Turismo, o presidente da AGXL, e un representante mais de cada unha

das partes.

A Comisién mixta ditara as suas propias normas de funcionamento, debéndose reunir cando o
solicita algunha das partes. A sua funcién sera velar polo cumprimento das obrigas previstas no

mesmo, asi como propoifier a solucion és problemas que puideran xurdir.
As suas funcions seran:

- Interpretacion do convenio

- Proposta, se é o caso, de addendas

- Intervencion previa a resolucion por incumprimento
- Coordinacion das funciéns das dias administracions

- Calquera outras relacionadas co desenvolvemento deste convenio

SETIMA.- Compatibilidade con outras axudas

Conforme co disposto no artigo 40.1.d) do Decreto 11/2009, de 8 de xaneiro, a achega
econdmica prevista no presente instrumento sera compatible con outras subvencions, ingresos
ou recursos para a mesma finalidade, procedentes de calquera Administracidn ou entes

publicos ou privados, nacionais, da Unién Europea ou e organismos internacionais
OITAVA .- Publicidade

A AGXL comprométese a informar, nas actividades que realice, da colaboracién da
Vicepresidencia primeira e Conselleria de Presidencia, Xustiza e Turismo no financiamento dos

gastos obxecto deste convenio.

As partes asinantes do convenio manifestan o seu consentimento para que os datos persoais
que constan neste convenio, asi coma o resto das especificacions contidas no mesmo, poidan

ser publicados no Portal da Transparencia e Goberno Aberto.

En cumprimento do disposto nos artigos 18 e 20.8 da Lei 38/2003, do 17 de novembro, xeral de
subvencidéns, comunicarase a subscricion deste convenio & Base de Datos Nacional de

Subvencidns, que opera como sistema nacional de publicidade de subvencidns.

As partes asinantes viran obrigadas en materia de proteccion de datos a cumprir co
Regulamento (UE) 2016/679 do Parlamento Europeo e do Consello, do 27 de abril de 2016,
relativo a proteccién das persoas fisicas no que respecta ao tratamento de datos persoais e &
libre circulacion destes datos e polo que se derroga a Directiva 95/46/CE (Regulamento xeral de
proteccién de datos), coa Lei orgdnica 3/2018, de 5 de decembro, de proteccién de datos
persoais e garantia dos dereitos dixitais, asi como coas demais disposicidns vixentes sobre a

materia.

NOVENA.- Resolucién

O presente convenio resolverase:

a) Por incumprimento total ou parcial dalgunha das estipulaciéns que o regulan.

b) Polo transcurso do tempo estipulado sen que se culminen as actividades obxecto da axuda.

De resolverse o convenio, a Vicepresidencia primeira e Conselleria de Presidencia, Xustiza e

Turismo esixird o reintegro das contias percibidas e o xuro de demora correspondente, de

acordo co establecido no artigo 33 da Lei 9/2007, do 13 de xufio, de subvencidns de Galicia.
DECIMA. -Xurisdicion

O presente convenio ten natureza administrativa e as discrepancias que xurdan pola sua
aplicacién serdn resoltas, previo informe ou proposta da comisién de seguimento, pola
Vicepresidencia primeira e Conselleria de Presidencia, Xustiza e Turismo, quedando as partes
suxeitas a xurisdiciéon contencioso - administrativa para a resoluciéon de calquera conflito que

puidese xurdir na sua aplicacién.
DECIMO PRIMEIRA. - Vixencia

A vixencia do presente convenio estenderase dende a sua sinatura, ata o cumprimento, polas

partes, das obrigas asumidas. En ningun caso excedera do 30 de decembro de 2022.
DECIMO SEGUNDA.- Normativa aplicable

O presente convenio rexerase polo disposto na Lei 9/2007, do 13 de xufio, de subvenciéns de
Galicia e no Decreto 11/2009 do 8 de xaneiro, polo que se aproba o Regulamento da Lei 9/2007,

de 13 de xufio de subvencions de Galicia.

E en proba de conformidade co expresado neste convenio, asinase electrédnicamente na data

que figura @ marxe

O vicepresidente primeiro e conselleiro O presidente da Academia Galega de
de Presidencia, Xustiza e Turismo Xurisprudencia e Lexislacion

Fi rmado por SEQANE SPI EGELBERG
JOSE LU S - ***2350** el dia
03/ 05/ 2022 con un certificado
emtido por AC FNMI Usuari os

Alfonso Rueda Valenzuela José Luis Seoane Spiegelberg

